
Efni: Undanþága frá ákv. skipulagsreglugerðar, Hvítisandur, Ísafjarðarbær. 
Umsögn um beiðni um undanþágu frá ákvæðum skipulagsreglugerðar.

Félags- og húsnæðismálaráðuneytið hefur, með erindi dags. 30. október 2025, óskað umsagnar um 
beiðni um undanþágu frá gr. 5.3.2.14 í skipulagsreglugerð nr. 90/2013 um fjarlægð bygginga frá 
vötnum, ám eða sjó, vegna byggingar aðstöðu til sjó- og gufubaða í fjöruborði í landi Þórustaða í 
Önundarfirði. 

Ekki liggur fyrir í framlögðum gögnum hvenær sveitarstjórn samþykkti að óska eftir undanþágu til 
ráðuneytisins. 

Erindinu fylgdi rökstuðningur landeiganda fyrir undanþágubeiðninni dags. 10. október 2025, skýrsla 
um áformin og drög að deiliskipulagsuppdrætti í mkv. 1:1000 sem sýnir lóð og byggingarreit, 
ódagsettur. Áformin gera m.a. ráð fyrir bryggju og gufubaði á enda hennar úti í sjó. 

Samkvæmt Aðalskipulagi Ísafjarðarbæjar 2008-2020 er svæðið skilgreint sem óbyggt svæði og 
landbúnaðarland en í sameiginlegri lýsingu vegna breytingar á aðalskipulagi og nýs deiliskipulags, 
sem Skipulagsstofnun veitti umsögn um þann 13. nóvember 2023, var gert ráð fyrir að breyta 
svæðinu í verslunar- og þjónustusvæði VÞ27. Málsmeðferð þessara tillagna hefur ekki enn verið 
kláruð og hafa tillögurnar ekki enn verið auglýstar sbr. mál nr. 751/2023 í skipulagsgátt. 

Rök landeiganda eru þríþætt. Í fyrsta lagi að samspil gufubaða, sjóbaðs og sjávar sé forsenda 
framkvæmdarinnar og 50 m fjarlægð frá sjó myndi takmarka þetta samspil og aðdráttarafl 
staðarins. Í öðru lagi er framkvæmdasvæðið staðsett með það í huga að lágmarka röskun og er 
stefnt að því að t.d. bílastæði og aðkomustígur verði á þegar röskuðum svæðum. Í þriðja lagi er 
framkvæmdasvæðið í jaðri æðarvarps, sem er í landi Þórustaða, og stígur liggur að varpinu en gert 
er ráð fyrir að byggja fuglaskoðunarhús fyrir gesti. Ef undanþága fæst ekki og færa þarf 
framkvæmdasvæðið innar í landið myndu baðhúsin einnig færast nær varpinu og er talið að það 
gæti mögulega valdið æðarvarpinu tjóni. 

Skipulagsstofnun hefur yfirfarið framlögð gögn og getur ekki tekið afstöðu til erindisins vegna 
eftirfarandi atriða: 

 Ekki liggur fyrir afstaða sveitarstjórnar til undanþágubeiðninnar né endanlegar tillögu að 
deiliskipulagi sem hefur enn ekki verið samþykkt til auglýsingar. Í ljósi þess hve 
skipulagsvinnan er skammt á veg komin telur stofnunin æskilegt að áður en veitt er 
undanþága frá skipulagsreglugerð hafi sveitarstjórn fjallað um undanþágubeiðnina á fundi 
samhliða samþykkt um auglýsingu fyrir breytingu á aðalskipulagi og nýtt deiliskipulag. 
Einnig þyrfti í bókun sveitarstjórnar að koma fram rökstuðningur fyrir veitingu undanþágu 
og til hvaða mannvirkja hún nái til. 

 Í beiðni um undanþágu þurfa að koma fram upplýsingar hversu langt bygging fyrir gufubað, 
sem staðsett er í sjó, nær frá fjöru og hver sé fyrirhuguð fjarlægð þjónustubyggingar frá sjó. 



 Þá bendir Skipulagsstofnun á að undanþágubeiðnin tekur til nokkuð umfangsmikils 
byggingarreits, sbr. afmörkun í meðfylgjandi drögum að deiliskipulagi/lóðablað, þar sem 
m.a. er gert ráð fyrir göngustígum o.fl. Þá er bent á að í stað eins byggingarreits væri 
æskilegt að afmarka tvo byggingarreiti með aðgreindum byggingarheimildum, annars vegar 
fyrir gufubaðið úti á sjó og hins vegar fyrir þjónustuhúsið, sem væru þá mun markvisst 
afmarkaðir heldur en nú er. Byggingarreit fyrir gufubaðið ætti til að mynda aðeins að 
afmarka utan um gufubaðshús og bryggju en ekki fyrir stærri flöt en þörf er á. 

Margrét Þóra Sæmundsdóttir

Afrit: Ísafjarðarbær

